
அடையிலா அரவிந் தத்தில் 

அமைந்தலர் குவளை யுண்கண்

இடையிலா மடமா னின்புற் 

றியம்பினா ளினிய மாற்றம்: 

"தடையிலா தாழ்ந்தா ராய்ந்து 

தன் மானத் தமிழர்க் காக 

விடையிலாப் புதிர்க ளெல்லாம் 

விடுவிக்கும் விதியா மையா!



"நோயக' மெனவே நாங்கள் 

நொந்துகொண் டிருந்த போதே, 

'சேயக' மெனவே வந்து 

சேர்ந்தநும் 'கவிஞன்' செவ்வித் 

'தாயக' மெனவே, தந்து 

தலைதனை நிமிர்த்தத் தாங்கும் 

நாயக' மெனவே நல்கும் 

நல்லதோர் 'அறிஞன்," என்றாள்.



இச்சொல் செந் தேனாய்க் காதை 

இனிப்பிக்க இறும்பூ துற்றேன்; 

'பச்சிளங் குழவி, பையப் 

படிநடந் தன்ன பாட்டாய் 

அச்சினி லேற்ற, வந்தே 

அருவியூர்ந் தாறுற் றாங்கே 

மெச்சிடப் பட்ட தோயிம் 

மேலோர்கண் சேர்ந்திங்' கென்றே!



"'புவிச்செல்வ மனைத்தும்,- போற்றிப் 

புகழ்ந்திட வுள்ள செல்வம் 

செவிச்செல்வ' மெனவே செப்பும் 

சிறந்தோர்சொல் செவியில் கொண்டென் 

'தவச்செல்வ' மெனவந் தென்னைத் 

தரித்தவர் தகவாய்த் தந்த 

கவிச்செல்வ மானீர்! தங்கள் 

கருத்தூரில் சுமழ்வ" தென்றாள்.

